
Հոդվածը ստացվել է՝ 02.02.2021, գրախոսվել է՝ 29.03.2021 

 

Ներածություն 

Ներկայում Հայաստանի Հանրապետության տնտեսության ինովացիոն զար-

գացման խթանումը հանդիսանում է բնակչության զբաղվածության ապահովման, 

կենսամակարդակի բարելավման և տնտեսության արդիականացման կարևորա-

գույն միջոց։ Այս պարագայում հատկապես կարևորվում են արդյունավետ պե-

տական կառավարման ապահովումը, ներդրումային գործունեության ակտիվա-

ցումը և տնտեսական գործընթացներում գիտության նվաճումների ներդրումը: 

Անշուշտ, որպես Հայաստանի Հանրապետության տնտեսության զարգաց-

ման արդի փուլի առաջնահերթություններ պետք է դիտարկել պետական բյուջեի 

եկամուտների ավելացումը, նոր աշխատատեղերի ստեղծումը, ազգաբնակչու-

թյան եկամուտների և նրանց բարեկեցության մակարդակի բարձրացումը, 

ինչպես նաև թվայնացված տնտեսության զարգացման խթանումը1: 

Ակնհայտ է, որ ժամանակակից տեղեկատվական հասարակությունը հիմնված 

է բարձր տեխնոլոգիաների ներմուծման վրա, ինչն արմատապես վերափոխում է 

ազգային մշակույթն ու հասարակության անդամներին: Քանի որ բարձր տեխնո-

լոգիաների զարգացումը ձեռք է բերում համակարգային բնույթ, անհրաժեշտու-

թյուն է առաջանում ավելի հանգամանորեն ուսումնասիրել «բարձր տեխնոլո-

գիաներ» հասկացությունը և դրանց չափորոշիչները2։  

Նկատենք նաև, որ արդի պայմաններում հասարակությունը գտնվում է 

ժողովրդական տնտեսության «տեխնիկականացման» նոր փուլի նախօրին, 

կապված ավտոմատացման հետ, որպես երկրորդ արդյունաբերական հեղա-

                                                            

1  Վ.Լ. Հարությունյան, ««Տնտեսական հրաշքները». գործարկման ուղիները Հայաստանում» խորա-

գրով գիտաժողովի ելույթների և զեկուցումների համառոտ բովանդակությունը, ՀՀ  ԳԱԱ  Մ. Քո-

թանյանի անվան տնտեսագիտության ինստիտուտ, 2020թ., էջ 63-80։  
2  Бабаян Э.А., Габриелян Б.В. О необходимости кадрового обеспечения в целях развития иннова-

ционной экономики Республики Армения, Проблемы социально-экономического развития: Поис-

ки, Перспективы, Решения. Сборник научных статей - 1(2) – Ереван, ЕФ РЭУ им. Г.В. Плеханова, 

2019, с. 27-34. 

փոխության, որը ենթադրում է հսկայական պահանջ կապիտալի նկատմամբ1։ 

Ինչպես հայտնի է, տնտեսության ինովացիոն զարգացման խթանումը են-

թադրում է գիտական և տեխնոլոգիական մշակումների գործընթացի արդյունա-

վետ կառավարում, ինչը մեծապես պայմանավորված է գիտության, նորարարու-

թյան և գիտական մշակումների առևտրայնացման ոլորտներում արհեստավարժ 

կառավարչական կադրերի առկայություն2։  

Անշուշտ, Հայաստանի Հանրապետության համար տնտեսական զարգացման 

ռազմավարության կարևորագույն ուղղություն պետք է դառնա բարձր տեխնո-

լոգիաների ոլորտի առաջանցիկ զարգացումը, ինչը ենթադրում է ինովացիոն 

գործունեության ինստիտուցիոնալ հիմքերի ձևավորում, ինովացիոն գործու-

նեության խթանում, կառավարման արդիական մեխանիզմների արմատավորում, 

ներդրումային գրավչության բարձրացում, արտահանմանն ուղղված արտադրու-

թյունների կազմակերպում և այլն: Դրա համար Հայաստանն ունի բոլոր հնարա-

վորությունները, որոնք ձևավորվել են դեռևս կենտրոնացված կառավարման 

տարիներին: Հայաստանը ժողովրդատնտեսական մեծ համալիրում առաջատար 

դիրքեր էր գրավում տիեզերական հետազոտությունների, հաշվողական տեխնի-

կայի, ռադիոէլեկտրոնիկայի, նավիգացիոն սարքավորումների, կիսահաղորդիչ-

ների և բարձր տեխնոլոգիաների արտադրության այլ ոլորտներում3: Հայաստանի 

Հանրապետությունում ինովացիոն գործունեության ինստիտուցիոնալ հիմքերի 

ձևավորումը կնպաստի ներդրումային գործունեության ակտիվացմանը, ընկե-

րությունների գործունեության արդյունավետության բարձրացմանը և տնտեսու-

թյան կայուն զարգացմանը: 
 

Գրականության ակնարկ 

Տնտեսության ինովացիոն զարգացման խթանման հիմնահարցերը դիտարկ-

վել են մի շարք աշխատություններում։ Մասնավորապես՝ ինովացիոն գործու-

նեության տեսամեթոդաբանական հիմքերը և այդ գործընթացի մակրոտնտե-

սական կարգավորման մեխանիզմները մանրամասնորեն ներկայացված են Ե.Վ. 

Բոգատովայի հետազոտություններում4: Աշխատանքում հեղինակը հիմնավորել 

է ինովացիոն գործընթացներում կառավարման ժամանակակից տեխնոլոգիա-

                                                            

1  Սարինյան Ռ․Ն․, Գաբրիելյան Բ․Վ․ Սոցիալական շուկայական տնտեսության չափումների բա-

նաձևերը ըստ Լյուդվիգ Էրհարդի «Բարեկեցություն բոլորի համար» աշխատության, Սոցիալ-

տնտեսական զարգացման հիմնախնդիրներ. որոնումներ, հեռանկարներ, լուծումներ: Գիտական 

հոդվածների ժողովածու - 1(3) - Երևան Գ.Վ. Պլեխանովի անվ. ՌՏՀ Երևանի մասնաճյուղի 

հրատ. 2020, էջ 20-36: 
2  Ваганян Г.А. Оценка качества управления образованием, инновационным и научно-технологичес-

ким развитием (на примере Армении), Россия: Тенденции и перспективы развития. Ежегодник. 

Вып. 15. Ч. 2 / РАН. ИНИОН. Отд. науч. сотрудничества; Отв. ред. В.И. Герасимов. – М., 2020, с․ 

442-446․ 
3  Вардомский Л.Б. Независимая Aрмения в поисках модели экономического развития // Российский 

экономический журнал. — 2013. — № 2. — С. 54–69. 
4  Богатова Е.В. Инновационная экономика: монография / Е.В. Богатова. Москва: Издательство 

«Русайнс», 2014. -88 с. ISBN 978-5-4365-0168-0. 

ների կիրառման կարևորությունը, արժեթղթերի շուկայում և փոքր ու միջին ձեռ-

ներեցության ոլորտում ինովացիոն գործունեության ակտիվացման անհրաժեշ-

տությունը: 

Տարբեր մակարդակներում ինովացիոն գործընթացների կառավարման 

առանձնահատկությունները ներկայացված են Լ.Պ. Գոնչարենկոյի հետազոտու-

թյուններում1, որտեղ ներկայացված են ինովացիոն գործունեության ակտիվաց-

մանը նպաստող և խոչընդոտող հիմնական գործոնները, ինովացիոն գործու-

նեության պետական կարգավորման առանձնահատկությունները, ինչպես նաև 

առաջարկված են ինովացիոն ձեռներեցության խթանման մոտեցումներ: 

Ինովացիոն գործունեության ընթացքում առաջացող հիմնական մարտա-

հրավերների հաղթահարման արդյունավետ միջոցները ներկայացված են Վ. Գո-

վինդարաջանի և Ք. Թրիմբլեի ուսումնասիրություններում2: Աշխատանքում դի-

տարկվել են ինովացիոն գործունեության համար անհրաժեշտ անձնակազմի 

ներգրավման և կառավարման մոտեցումները, ինչպես նաև Allstate, BMW, Tim-

berland և Nucor ընկերությունների փորձի հիման վրա մշակվել են ինովացիա-

ների ներդրման արդյունավետ մեխանիզմներ: 

Ռիսկային պայմաններում ինովացիոն նախագծերի ֆինանսավորման և 

մարդկային ռեսուրսների կառավարման հիմնահարցերը ներկայացված են 

Ա. Աֆուահի հետազոտություններում3, որտեղ բացահայտված է ինովացիաների 

ներդրման գործընթացի կառավարման և ֆինանսավորման գործառույթների 

միջև առկա սերտ կապը: Աշխատանքում առաջարկվել են նաև կառավարման, 

մարքեթինգի և ֆինանսների գործառույթների կոորդինացման նոր մեխանիզմներ։ 

Հետազոտության նպատակը 

Հետազոտության նպատակն է Հայաստանի Հանրապետությունում գիտու-

թյան, բիզնեսի և պետության փոխգործակցության ակտիվացման միջոցով ինո-

վացիոն գործունեության խթանման մեթոդների և մեխանիզմների բացահայ-

տումը, ինչպես նաև ՀՀ բարձր տեխնոլոգիաների ոլորտի ընկերությունների գոր-

ծունեության ուսումնասիրությանը: 
 

Հետազոտության մեթոդաբանություն 

Հետազոտության համար տեսամեթոդական հիմք են հանդիսացել տնտեսա-

գիտության տեսության, մակրո և միկրո տնտեսագիտության, կառավարման, ֆի-

նանսների, միջազգային տնտեսական հարաբերությունների դասական, նեոդա-

սական աշխատությունները, զարգացած և զարգացող, ինչպես նաև անցումային 

տնտեսությունների վերաբերյալ տնտեսագիտական հետազոտություններն ու 

                                                            

1 Гончаренко Л.П. Инновационный менеджмент: Учебник для вузов. 2-е изд. Издательство 

Российского экономического университета имени Г.В. Плеханова, Москва, 2018. — 487 с. 

ISBN 978-5-9916-7709-7. 
2  Govindarajan V. and Trimble C. The Other Side of Innovation: Solving the Execution Challenge. 

Harvard Business Review, 2010, - 226 p. ISBN 978-1-4221-6696-3. 
3  Afuah A. Innovation Management: Strategies, Implementation, and Profits. Oxford University Press; 2-

nd edition, 2002, - 400 p. ISBN 978-0195142303. 

վերլուծությունները, ինովացիոն և ներդրումային գործունեության խթանման 

հիմնախնդիրներին վերաբերող հայրենական և արտասահմանյան հեղինակա-

յին հրապարակումները, գիտաժողովների հրապարակած նյութերը, տվյալ ոլոր-

տի գործառույթները և փոխհարաբերությունները կանոնակարգող նորմատիվ 

բնույթի իրավական ակտերը և այլն:  

Հետազոտությունների ընթացքում կիրառվել են գրաֆիկական, համակար-

գային և իրավիճակային վերլուծության, տնտեսավիճակագրական խմբավո-

րումների, ինդուկցիայի և դեդուկցիայի, համեմատական և գործոնային վերլու-

ծությունների և գիտական աբստրահման մեթոդները: 

Վերլուծություն 

Ինչպես հայտնի է, տնտեսության ինովացիոն զարգացման խթանումը մե-

ծապես պայմանավորված է որոշակի ինստիտուցիոնալ հիմքերի առկայությամբ, 

որոնց շարքում հատկապես կարևորվում են1. ներդրումային բարենպաստ միջա-

վայրը, համակարգված և համալիր իրավական դաշտը, ինովացիոն արդյու-

նավետ ենթակառուցվածքը, կադրային ներուժը, ֆինանսավորման մատչելի աղ-

բյուրները, նորամուծական արտադրանքի նկատմամբ պետական պատվերը, 

ինովացիոն արտադրանքի արտահանման բարենպաստ պայմանները, արտա-

քին շուկաների հետ գործարար կապերը, ազատ տնտեսական գոտիները, ինո-

վացիոն կլաստերները (տեխնոպարկերը, տեխնոպոլիսները, բիզնես-ինկուբա-

տորները և գիտական լաբորատորիաները): 

Ակնհայտ է, որ տնտեսության ինովացիոն զարգացման խթանումը ենթա-

դրում է նաև գիտության, բիզնեսի և պետության փոխգործակցության արդյունա-

վետ կազմակերպում։ Արդի աշխարհում ուժեղանում է պետության և մասնավոր 

բիզնեսի հարաբերությունների ակտիվացման միտումը համատեղ տնտեսական 

խնդիրների լուծման ուղղությամբ: Միաժամանակ փոխվում են և՛ պետության 

խնդիրները, և՛ գործառույթները, որոնք կապված են երկրի ներսում տնտեսու-

թյան առանձին ոլորտների պետականացման ու գլոբալացման պայմաններում  

համաշխարհային տնտեսության վրա մասնավոր հատվածի ազդեցության տա-

րածման և ընդլայնման հետ: Դրա հետ կապված շուկայական տնտեսության 

բնականոն գործունեության անբաժանելի պայման է համարվում բիզնեսի և 

պետական ինստիտուտների կառուցվածքային փոխգործունեությունը:  

Ժամանակակից ընկալման մեջ պետության և բիզնեսի գործընկերությունը 

ներկայացնում է ինստիտուցիոնալ և կազմակերպչական դաշինք պետության և 

մասնավոր ընկերությունների, ուսումնական հաստատությունների, գիտական 

կառույցների, բանկերի, միջազգային ֆինանսական կազմակերպությունների և 

այլ ինստիտուտների հետ հասարակական առումով կարևոր նախագծերի իրա-

կանացման նպատակով:  

                                                            

1 Վ.Բոստանջյան, Ա.Զախարյան, Ինովացիոն գործունեության ինստիտուցիոնալ հիմքերը 

Հայաստանի Հանրապետությունում, «Բանբեր ՀՊՏՀ», 2020 N1, էջ 132-151: 

«Պետական-մասնավոր գործընկերություն» (Public-Private Partnership (PPP)) 

տերմինն առաջացել է ԱՄՆ-ում և ի սկզբանե վերաբերում էր կրթական ծրա-

գրերի համատեղ պետական և մասնավոր ֆինանսավորմանը, ավելի ուշ՝ 20-րդ 

դարի 50-ական թվականներին սկսեց վերաբերել նաև հասարակական օգտա-

գործման օբյեկտների ֆինանսավորմանը, իսկ 60-ական թվականներին սկսեց 

օգտագործվել ավելի հաճախ՝ նշելով համատեղ պետական-մասնավոր ձեռնար-

կությունները, որոնք զբաղված էին քաղաքների վերակառուցմամբ: Արևմտյան 

Եվրոպայում պետական-մասնավոր գործընկերության ձևով ներդրումների 

նկատմամբ հետաքրքրությունը շատ ավելի շուտ առաջացավ, քան ԱՄՆ-ում: 

Պատմության մեջ պետական-մասնավոր գործընկերության առաջին նախագիծը 

թույլատրվեց Ֆրանսիայում թագավոր Հենրիխ II-ի կողմից, որի իրականացման 

ընթացքում (կոնցեսիոն ձևի շրջանակներում) կառուցվեց ջրանցք: Փարիզի 

հայտնի Էյֆելյան աշտարակը ևս ՊՄԳ մեխանիզմի աշխատանքի արդյունք է1:  

Գոյություն ունեն «Պետական-մասնավոր գործընկերություն» հասկացության 

մի շարք սահմանումներ: Այսպես, Ե. Կորովինը ՊՄԳ-ն սահմանում է որպես 

«միջնաժամկետ կամ երկարաժամկետ համագործակցություն մասնավոր և պե-

տական ոլորտի մեջ, որի շրջանակներում տեղի է ունենում քաղաքական 

խնդիրների լուծում փորձի և փորձաքննության միավորման ու ֆինանսական 

ռիսկերի և օգուտների բաժանման հիման վրա»2: 

ՊՄԳ-ի ևս մեկ սահմանում է տալիս հետազոտող Վ. Գ. Վարնավսկին: Նա 

կարծում է, որ ժամանակակից ընկալման մեջ ՊՄԳ-ն «ինստիտուցիոնալ և կազ-

մակերպված դաշինք է պետության և բիզնեսի միջև, որը նպատակ ունի իրակա-

նացնել ազգային և միջազգային, մասշտաբային և տեղական, բայց միշտ հասա-

րակական-կարևոր ծրագրեր գործունեության ոլորտների լայն սպեկտրում. ար-

դյունաբերության՝ ռազմավարական առումով կարևոր ճյուղերի զարգացումից 

մինչև հասարակական ծառայությունների ապահովումը»3: 

Լայն իմաստով ՊՄԳ-ն իշխանության և բիզնեսի կառուցվածքային փոխգոր-

ծունեությունն է տնտեսության, քաղաքականության, մշակույթի, գիտության և 

այլ ոլորտներում: Իշխանության մարմինների և կառավարության լիազորու-

թյունների մի մասի փոխանցումը մասնավոր հատվածին չի սահմանափակվում 

միայն սեփականության իրավունքներով, այստեղ կարելի է ներառել նաև փոր-

ձաքննությունների, խորհրդատվությունների, նորմատիվա-իրավական ակտերի 

և նպատակային ծրագրերի համատեղ մշակման որոշակի գործառույթների 

                                                            

1  Добрынин Л.А., Марковская Е. И., Медведь А. А., Привалов Н. Г., Рагимова Н. С., Троицкая И. В. 

Взаимодействие государства и бизнеса: учебное пособие. –СПб: Издательство СПбГЭУ, 2014, с. 39. 
2  Коровин Е. Кредитный риск проектов частно-государственного партнерства и механизмы под-

держки. Выступление на круглом столе «Федеральные инструменты поддержки инвесторов», 10 

октября 2006 г. [Электронный ресурс] // Регионалистика 

URL:http://regionalistica.ru/project/investproject/fed_instr  
3  Варнавский, В. Г. Государственно-частное партнерство: некоторые вопросы методологии, Вестник 

Института экономики РАН, 2009, № 3, с. 17–33. 

պատվիրակումը: ՊՄԳ հիմնական սկզբունքներն են1. 

 ՊՄԳ կողմեր են համարվում պետությունը և մասնավոր բիզնեսը, 

 ՊՄԳ մեջ կողմերի փոխգործակցությունն ամրագրվում է պաշտոնական, 

իրավական հիմքով (համաձայնագրեր, պայմանագրեր և այլն), 

 նշված կողմերի փոխգործակցությունն իսկապես ունի գործընկերային, 

իրավահավասար բնույթ (այսինքն՝ պարտադիր կարգով պետք է ապահովվի 

շահերի հավասարակշռությունը),  

 ՊՄԳ-ն ունի հստակ արտահայտված հանրային, հասարակական ուղղվա-

ծություն (դրա գլխավոր նպատակը պետական շահերի բավարարումն է), 

 ՊՄԳ հիման վրա նախագծերի իրականացման գործընթացում միավոր-

վում են կողմերի ակտիվները (ռեսուրսները և ներդրումները),  

 ֆինանսական ռիսկերը և ծախսերը, ինչպես նաև ՊՄԳ-ում ձեռք բերված 

արդյունքները բաշխվում են կողմերի միջև համաձայնեցված համամասնու-

թյուններով, որոնք ամրագրված են համապատասխան համաձայնագրերում 

կամ պայմանագրերում: 

Նկատենք, որ ՊՄԳ-ի անհրաժեշտությունն առաջանում է, առաջին հերթին, 

այն ոլորտներում, որի համար պետությունը ավանդաբար պատասխանատվու-

թյուն է կրում. ընդհանուր օգտագործման օբյեկտներ (տրանսպորտային, կոմու-

նալ, սոցիալական ինֆրակառուցվածք, մշակութային օբյեկտներ, պատմության 

և ճարտարապետության հուշարձաններ և այլն): Պետությունը, որպես կանոն, չի 

կարող ամբողջությամբ հրաժարվել այդ ոլորտներում իր մասնակցությունից, 

միևնույն ժամանակ, չի էլ կարող դրանք ամբողջությամբ պահպանել որպես 

սեփականություն: Այդ պատճառով գործնականում տրամաբանորեն առաջա-

նում է այսպես կոչված կիսասեփականաշնորհում (semi-privatization), որի հետ 

հաճախ նույնացնում են ՊՄԳ-ն2: Դա հիմք է տալիս ՊՄԳ-ն դիտարկել որպես 

պետական և մասնավոր սեփականության միջև եղած միջանկյալ ձև, ինչպես 

նաև որպես սեփականաշնորհման ինքնատիպ կառավարական այլընտրանք:  

Պետական-մասնավոր գործընկերության (ՊՄԳ) հիմնական նպատակը հա-

մարվում է հասարակության շահերի շրջանակներում ենթակառուցվածքի զար-

գացումը` կողմերից յուրաքանչյուրի ռեսուրսների և փորձի միավորման 

ճանապարհով, հասարակական կարևոր նախագծերի իրականացումը նվազա-

գույն ծախսերով և ռիսկերով՝ տնտեսական սուբյեկտներին բարձրորակ ծառա-

յություններ տրամադրելու պայմաններով: ՊՄԳ-ն ներդրումների ներգրավման 

որակապես նոր և արդյունավետ միջոց է, քանի որ այդպիսի գործընկերությունը 

կարող է ոչ միայն նպաստել տնտեսական աճին, այլ նաև զարգացել կարևոր 

                                                            

1  Добрынин Л.А., Марковская Е. И., Медведь А. А., Привалов Н. Г., Рагимова Н. С., Троицкая И. В. 

Взаимодействие государства и бизнеса: учебное пособие. –СПб: Издательство СПбГЭУ, 2014, с. 39-40.  
2  Кононкова Н.П., Шаймухаметова Ю.Р. Имплементация механизма ГЧП в инновационной сфере, 

Государственное управление. Электронный вестник, Выпуск № 68. Июнь 2018 г., с. 479-492, http://e-

journal.spa.msu.ru/uploads/vestnik/2018/vipusk__68._ijun_2018_g./upravlenie_innovazijami/kononkova

_shaimukhametova.pdf 

սոցիալական նշանակություն ունեցող ենթակառուցվածքները: 

ՊՄԳ նախագծի առաջնահերթ ուղղության իրականացումը կախված է 

կոնկրետ երկրի կամ տարածաշրջանի սոցիալ-տնտեսական զարգացման մա-

կարդակից և խնդիրների առաջնահերթություններից: ՊՄԳ տեսակների, ձևերի և 

կիրառության ոլորտների բազմազանությունը դրանք վերածում են յուրահատուկ 

մեխանիզմի, որը կիրառվում է լուծելու տարբեր տեսակի երկարատև խնդիրներ 

բազմաթիվ ոլորտներում՝ սկսած բացառապես սոցիալական և համապետական 

նշանակության ենթակառուցվածքային նախագծերի իրականացումից մինչև հա-

տուկ հեռանկարային տեխնոլոգիաների մշակումը և ադապտացումը՝ ապահո-

վելու համար աճի նոր կետեր այնտեղ, որտեղ նկատվում են նշանակալի մարդ-

կային ներուժի և մարդկային կապիտալի կուտակումներ1: 

Որպես տնտեսության ինովացիոն զարգացման խթանման, ինչպես նաև գի-

տության, բիզնեսի և պետության փոխգործակցության հաջողված օրինակ կա-

րող է ծառայել Ռուսաստանի Դաշնության նոր տեխնոլոգիաների զարգացման և 

առևտրայնացման «Սկոլկովո» ինովացիոն կենտրոնը, որը հանդիսանում է նոր 

տեխնոլոգիաների զարգացման և ներդրման պետական ինովացիոն նախագիծ: 

Վերջինիս գործունեությունն ապահովում է «Սկոլկովո» հիմնադրամը, որի 

հիմնական նպատակն է «Սկոլկովո» ինովացիոն կենտրոնի ստեղծման և գոր-

ծունեության ապահովման նախագծի իրացման միջոցով հասնել հասարակու-

թյան համար օգտակար արդյունքների նորարարությունների զարգացման ոլոր-

տում։ Ըստ էության, «Սկոլկովո» ինովացիոն կենտրոնում «Սկոլկովո» հիմնա-

դրամն ապահովում է նորարարական գործընթացի ամբողջական ցիկլի ձևավո-

րումը2: Դիտարկված փորձը կարող է օգտակար լինել նաև Հայաստանի Հան-

րապետության համար։ 

Ժամանակակից պայմաններում ընկերությունների ինովացիոն գործունեու-

թյան խթանման համար անհրաժեշտ են մի շարք քայլեր, որոնք հիմնականում 

կայանում են հետևյալում3. 

 արտաքին միջավայրի վերլուծություն և դրա զարգացման դինամիկայի 

կանխատեսում, 

 կազմակերպության ներքին միջավայրի գնահատում, 

 ինովացիոն գործունեության արդյունքների իրացման շուկաների ձևավորում, 

 հնարավոր ռիսկերի բացահայտում և գնահատում, 

 գործունեության առաջնահերթ ուղղությունների ընտրություն, 

 կառավարման արդյունավետ կառուցվածքի ձևավորում, 

                                                            

1  Амбарцумян С. Г. Государственно-частное партнерство как инвестиционная форма финансиро-

вания в сфере жилищного строительства // Известия Санкт-Петербургского государственного 

экономического университета. 2014. № 6. С. 122–124. 
2  Камко Е. В. Взаимодействие науки, бизнеса и государства в развитии инновационных проектов: 

сравнительный анализ на примере России, Китая и США // Актуальные проблемы экономики и 

права. 2017. Т. 11, № 3. С. 5–15. DOI: http://dx.doi.org/10.21202/1993-047X.11.2017.3.5-15 
3  Гершман М.А. Инновационный менеджмент: учеб. пособие/ М.А. Гершман. -М.: Маркет ДС, 2008, 

с. 57. 

 ընտրված ուղղություններով ֆինանսական գործունեության պլանավորում, 

 ինովացիոն գործունեության վերահսկողություն և այլն։ 

Ինովացիոն գործունեություն ծավալելու և նշված քայլերն իրականացնելու 

համար Հայաստանի Հանրապետությունում գործող ընկերություններն ունեն լավ 

հնարավորություններ, քանի որ հանրապետությունը տարածաշրջանի երկրների 

նկատմամբ առանձնանում է մի շարք մրցակցային առավելություններով: Դրանք են.  

 միջազգային չափանիշներին համապատասխանող գիտահետազոտական և 

փորձարարական աշխատանքների իրականացման կարողությունները, 

 տեխնիկական հմտություններով և լեզվի իմացությամբ բարձրակարգ մաս-

նագետները, 

 ժամանակակից մասնագիտացումներով ԲՈՒՀ-ական հիմնարար ծրագրերը, 

 մրցակցային բարձր մակարդակի աշխատուժը և ցածր գործառնական 

ծախսերը, 

 պետության կողմից ներդրումային դաշտը բարելավելու պատրաստակա-

մությունը, 

 ուժեղ Սփյուռքի առկայությունը, 

 մտավոր սեփականության պաշտպանության միջազգային չափանիշներին 

համապատասխանող իրավական դաշտը, 

 ՏՏ ոլորտի կայուն և շարունակական զարգացումը և այլն: 

Հարկ է նշել, որ ինովացիոն զարգացման առումով տարածաշրջանում Հա-

յաստանին բնորոշ մրցակցային առավելություններից հատկապես պետք է կա-

րևորել նշվածներից վերջինը, որը պայմանավորված է ոլորտում աշխատող 

բարձրակարգ մասնագետների առկայությամբ և ոլորտի ընկերությունների թվի 

և շրջանառության կտրուկ աճով1։ Ստորև ներկայացնենք Հայաստանի Հանրա-

պետությունում ՏՏ ոլորտի տարեկան աճի ցուցանիշը (Գծապատկեր 1)։ 

 

 

Գծապատկեր 1․ Հայաստանի Հանրապետությունում ՏՏ ոլորտի տարեկան աճը, %  
(2010–2019 թթ․)2 

                                                            

1  ՏՀՏ ոլորտը Հայաստանում 2017, Հայաստանում տեղեկատվական և հեռահաղորդակցության 

տեխնոլոգիաների ոլորտի հետազոտություն, Ձեռնարկությունների ինկուբատոր հիմնադրամ, 

դեկտեմբեր, 2017թ., էջ 16: 
2  ՏՀՏ ոլորտը Հայաստանում 2010-2018թթ․ (2019 թ․-ի տվյալները նախնական են), Հայաստանում 

տեղեկատվական և հեռահաղորդակցության տեխնոլոգիաների ոլորտի հետազոտություն, Ձեռ-

Պաշտոնական տվյալների համաձայն՝ 2019թ․-ին 2010 թ․-ի համեմատու-

թյամբ ՏՏ ոլորտի տարեկան աճը կազմել է 11,4 տոկոսային կետ, ինչը վկայում է 

այս ոլորտում իրականացված պետական քաղաքականության արդյունավետու-

թյան մասին: 

Հայաստանի Հանրապետության կայուն տնտեսական զարգացման ապա-

հովման գործում բարձր տեխնոլոգիաների ոլորտի դերի առավել մանրամասն 

դիտարկման համար ներկայացնենք նաև ՏՀՏ ոլորտի մասնաբաժինը ՀՆԱ-ում 

(Գծապատկեր 2): 

 

 
 

Գծապատկեր 2․ ՏՀՏ ոլորտի մասնաբաժինը Հայաստանի Հանրապետության ՀՆԱ-ում, % 
(2010–2019 թթ․)1 

 

Ինչպես տեսնում եք, 2010-2019թթ. Ընթացքում ՀՀ ՀՆԱ-ում ՏՀՏ ոլորտի մաս-

նաբաժնի ցուցանիշը դրսևորել է կայուն և գրեթե համաչափ աճ ՝ 6,9 տոկոսային 

կետով, այն դեպքում, երբ դիտարկվող ժամանակահատվածում Հայաստանի 

Հանրապետությունում տնտեսական աճի ցուցանիշը ենթարկվել է զգալի տա-

տանումների: Վերջինս վկայում է Հայաստանի Հանրապետության բարձր տեխ-

նոլոգիաների ոլորտում զարգացման հզոր ներուժի առկայության մասին, որի 

արդյունավետ օգտագործումն, անշուշտ, կնպաստի ինչպես բարձր տեխնոլո-

գիաների ոլորտի, այնպես էլ ամբողջ տնտեսության հետագա շարունակական 

զարգացմանը: 

Տնտեսության ինովացիոն զարգացման խթանմանը, ինչպես նաև գիտության, 

բիզնեսի և պետության փոխգործակցության ակտիվացմանը մեծապես կարող են 

նպաստել համատեղ կրթական և հետազոտական ծրագրերի մշակումն ու իրա-

գործումը, ինչի արդյունքում կստացվեն նոր ինովացիոն արտադրանքներ, տեխ-

նոլոգիաներ, ինովացիոն տեխնիկական միջոցներ և լուծումներ։ Վերջիններս 

                                                                                                                                                                     

նարկությունների ինկուբատոր հիմնադրամ, http://www.eif.am/eng/researches/report-on-the-state-

of-the-industry/  
1  ՏՀՏ ոլորտը Հայաստանում 2010-2018թթ. (2019 թ.-ի տվյալները նախնական են), Հայաստանում 

տեղեկատվական և հեռահաղորդակցության տեխնոլոգիաների ոլորտի հետազոտություն, 

Ձեռնարկությունների ինկուբատոր հիմնադրամ, http://www.eif.am/eng/researches/report-on-the-

state-of-the-industry/  

http://www.eif.am/eng/researches/report-on-the-state-of-the-industry/
http://www.eif.am/eng/researches/report-on-the-state-of-the-industry/
http://www.eif.am/eng/researches/report-on-the-state-of-the-industry/
http://www.eif.am/eng/researches/report-on-the-state-of-the-industry/

կհանդիսանան փոխգործակցության մասնակիցների համատեղ սեփականու-

թյունը և կօգտագործվեն, առաջին հերթին, նրանցից յուրաքանչյուրի գործու-

նեության արդյունավետության բարձրացման նպատակով, այնուհետև ինովա-

ցիոն արտադրանքների չօգտագործված մասը (ավելցուկը) անհրաժեշտ է փոխ-

շահավետ պայմաններով փոխանցել դրանց կարիքն ունեցող այլ տնտեսավարող 

սուբյեկտների՝ գիտության, բիզնեսի և պետության փոխգործակցության շրջա-

նակների ընդլայնման շեշտադրմամբ։  

Այս պարագայում պետությունից կպահանջվի ցուցաբերել հասցեական 

պետական աջակցություն` ՏՏ ոլորտի ընկերություններին հարկային, մաքսային, 

վարկային և այլ արտոնությունների տրամադրման միջոցով, որի դիմաց նշված 

ընկերությունները որոշակի ժամանակահատվածում մատչելի գներով կամ ան-

հատույց (կախված կոնկրետ իրավիճակից) ՏՏ ոլորտի արտադրանք կմատա-

կարարեն ՀՀ տնտեսության զարգացման համար ռազմավարական նշանակություն 

ունեցող մասնավոր, պետական և պետական մասնակցությամբ ընկերություննե-

րին: 

Հայաստանի Հանրապետությունում դիտարկվող օրինակով գիտության, 

բիզնեսի և պետության փոխգործակցության կազմակերպման սկզբնական շրջա-

նում, կարծում ենք, չեն պահանջվի մեծ ֆինանսական ծախսեր, սակայն հետա-

գայում կարող են ապահովվել զգալի ֆինանսական ներհոսքեր, որոնք կնպաս-

տեն բնակչության կենսամակարդակի բարձրացմանը, տնտեսության ինովացիոն 

զարգացմանը, պետական բյուջեի եկամուտների ավելացմանը, աշխատաշուկայի 

արդյունավետ գործունեությանը և համաշխարհային մակարդակով ՀՀ ընկերու-

թյունների հեղինակության բարձրացմանը։ 

Գիտության, բիզնեսի և պետության փոխգործակցության կազմակերպման 

դիտարկվող մոտեցման շրջանակներում համագործակցային ծրագրերը նպատա-

կահարմար է իրագործել տրամաբանորեն միմյանց հաջորդող հետևյալ փուլե-

րով․ 

1. Ակադեմիական կրթության կազմակերպում։ Կրթական և գիտական կա-

ռույցների միջոցով հավաքագրվում են բարձր առաջադիմությամբ ուսանողները 

և շրջանավարտները, և կազմակերպվում են գործատուների պահանջներին հա-

մապատասխան ինովացիոն մշակումների ուղղվածությամբ մասնագիտական 

որակավորման բարձրացման դասընթացներ։ Դասընթացները կարող են կազ-

մակերպվել ինչպես կրթական հաստատություններում, այնպես էլ գործատու-

ների մոտ՝ առկա կամ հեռավար ձևաչափով, որպեսզի ներգրավվեն հնարավո-

րինս շատ և որակյալ ուսանողներ։   

2. Պրակտիկ ուսուցման կազմակերպում։ Ուսուցումը կազմակերպվում է 

բացառապես գործատուների ընկերություններում, որտեղ ապագա մասնագետ-

ները հնարավորություն են ստանում ձեռք բերել ինչպես գործնական հմտու-

թյուններ, այնպես էլ ծանոթանալու գործատու ընկերությունների արտադրական 

ներուժի արդիականացման խնդիրներին։   

3. Պատվերների մշակում։ Արդեն բարձր մասնագիտական որակավորմամբ 

ուսանողները իրականացնում են ինովացիոն մշակումներ, ստանում կոնկրետ 

գործատուի արտադրական ներուժի արդիականացման պահանջներին համա-

պատասխանող տեխնոլոգիաներ և տեխնիկական միջոցներ։    

4. Ընկերություններում ինովացիոն մշակումների ներդրում։ Մշակումներ 

իրականացրած աշխատանքային խումբը գործատու ընկերության աշխատա-

կիցներին ծանոթացնում է նոր մշակված տեխնոլոգիաների և տեխնիկական 

միջոցների շահագործման եղանակներին, անվտանգության կանոններին և այլն։ 

5. Ծրագրի մասնակիցների միջև մշտական հետադարձ կապի ապահովում։ 

Իրականացվում է ներդրված տեխնոլոգիաների և տեխնիկական միջոցների ան-

խափան աշխատանքի հանդեպ անհրաժեշտ վերահսկողություն՝ բարձր արդյու-

նավետության ապահովման նպատակով, ինչպես նաև մասնագիտական աշխա-

տանքային խմբի կողմից բացահայտվում են ընկերության տեխնոլոգիական ար-

դիականացման նոր ուղղություններ, ինչը սկիզբ է դնում նոր համագործակցու-

թյան համար։ 

Ակնհայտ է, որ գիտության, բիզնեսի և պետության միջև այս ձևաչափով 

կազմակերպվող համագործակցությունը պետք է կրի շարունակական բնույթ, 

ինչի արդյունքում աշխատանքային խմբերը հետագայում կարող են վերածվել 

ինովացիոն գործարար կառույցների և ժամանակակից ինովացիոն կենտրոն-

ների, որոնք կկարողանան ապահովել բարձր վարձատրությամբ նոր աշխատա-

տեղեր։ Վերջինս էլ կնպաստի Հայաստանի Հանրապետության աշխատաշուկա-

յում առաջարկի և պահանջարկի նոր հավասարակշռության հաստատմանը, երբ 

գործատուները կկարողանան գտնել բարձր մասնագիտական որակավորմամբ 

աշխատանքային ռեսուրսներ, իսկ աշխատանք փնտրողները՝ իրենց արժանիք-

ներին համապատասխան աշխատատեղեր և վարձատրություն։  

 

Եզրակացություններ 

Հայաստանի Հանրապետությունում գիտության, բիզնեսի և պետության 

փոխգործակցության ակտիվացմանը մեծապես կարող է նպաստել նաև համա-

տեղ ծրագրերի իրականացումը ազատ տնտեսական գոտիներում՝ Սփյուռքի հզոր 

մտավոր և ֆինանսական ներուժի ներգրավման միջոցով։  

Հայաստանի Հանրապետությունում գիտության, բիզնեսի և պետության փոխ-

գործակցության ակտիվացմանը մեծապես կարող է նպաստել նաև համատեղ 

ծրագրերի իրականացումը ազատ տնտեսական գոտիներում՝ Սփյուռքի հզոր 

մտավոր և ֆինանսական ներուժի ներգրավման միջոցով։ Վերջինս իրատեսա-

կան և ակնառու դարձավ համավարակի պատճառով հեռավար ձևաչափով աշ-

խատանքների կազմակերպման հնարավորության արժևորման, և հատկապես, 

2020թ.-ի Ղարաբաղյան պատերազմի ընթացքում։ Ներկայում աշխարհի ողջ հա-

յության համար գոյաբանական օբյեկտիվ հրամայական է դարձել համախմբումն 

ու տարբեր ուղղություններով ջանքերի համադրումը բազմաթիվ մարտահրա-

վերներին դիմակայելու համար, ինչն էլ հիմնավորում է գիտության, բիզնեսի և 

պետության փոխգործակցության ակտիվացման դիտարկված մոտեցման ար-

դիականությունը՝ հատկապես ռազմաարդյունաբերության ոլորտի ինովացիոն 

զարգացման համատեքստում։  

Հաշվի առնելով Հայաստանի Հանրապետության տնտեսության զարգացման 

ներկայիս վիճակը` կարող ենք առաջարկել վերջինիս ինովացիոն զարգացման 

խթանման հետևյալ ուղիները.   

 Ինովացիոն և ներդրումային գործունեության ինստիտուցիոնալ հիմքերի 

ամրապնդում, 

 Ինովացիոն մշակումներ իրականացնող ընկերություններին և կառույցներին 

համապատասխան հարկային և մաքսային արտոնությունների տրամադրում,   

 Գիտության, բիզնեսի և պետության փոխգործակցության ակտիվացում, 

 Սփյուռքի մտավոր և ֆինանսական ներուժի արդյունավետ օգտագործում, 

 Բարձր տեխնոլոգիական ոլորտի արտադրանքների իրացման խթանում՝ 

այդ թվում պետական պատվերի ապահովման միջոցով, 

 Պետական և պետական մասնակցությամբ ընկերությունների արտադրա-

կան ներուժի կիրառում՝ տնտեսության ինովացիոն զարգացման շեշտադրմամբ։ 

 Բաժնետիրական կապիտալի ներգրավման միջոցով ինովացիոն գործու-

նեության ֆինանսավորում (հատկապես պետական և պետական մասնակ-

ցությամբ ընկերություններում)։  

Այսպիսով, տնտեսության ինովացիոն զարգացման խթանումն ունի կարևոր 

ռազմավարական նշանակություն ՀՀ սոցիալ-տնտեսական կայուն զարգացման 

ապահովման գործում, հետևաբար վերջինս պետք է գտնվի պետության, կրթա-

կան և գիտական կառույցների, մասնավոր հատվածի և հասարակության մշտա-

Օգտագործված գրականության ցանկ 

1. Բոստանջյան Վ., Զախարյան Ա., Ինովացիոն գործունեության ինստիտուցիո-

նալ հիմքերը Հայաստանի Հանրապետությունում, «Բանբեր ՀՊՏՀ», 2020 N1, էջ 

132-151: [Bostanjyan V., Zakharyan A., Inovatsion gortsuneutyan institutsional him-

kery Hayastani Hanrapetutyunum, «Banber HPTH», 2020 N1, ej 132-151] 

2. Հարությունյան Վ․Լ․, ««Տնտեսական հրաշքները». գործարկման ուղիները Հա-

յաստանում» խորագրով գիտաժողովի ելույթների և զեկուցումների համառոտ 

բովանդակությունը, ՀՀ  ԳԱԱ  Մ. Քոթանյանի անվան տնտեսագիտության ինս-

տիտուտ, 2020թ., էջ 63-80։ [Harutyunyan V.L., ««Tntesakan hrashknery». gortsark-

man ughinery Hayastanum» khoragrov gitazhoghovi yeluytneri yev zekutsum-

neri hamarot bovandakutyuny, HH GAA M. Kotanyani anvan tntesagitutyan 

institut, 2020t., ej 63-80] 

3. Սարինյան Ռ․Ն․, Գաբրիելյան Բ․Վ․ Սոցիալական շուկայական տնտեսության 

չափումների բանաձևերը ըստ Լյուդվիգ Էրհարդի «Բարեկեցություն բոլորի 

համար» աշխատության, Սոցիալ-տնտեսական զարգացման հիմնախնդիրներ. 

որոնումներ, հեռանկարներ, լուծումներ: Գիտական հոդվածների ժողովածու - 

1(3) - Երևան Գ.Վ. Պլեխանովի անվ. ՌՏՀ Երևանի մասնաճյուղի հրատ. 2020, էջ 

20-36: [Sarinyan R.N., Gabriyelyan B.V. Sotsialakan shukayakan tntesutyan chapum-

neri banadzevery yst Lyudvig Erhardi «Bareketsutyun bolori hamar» ashkhatutyan, 



150 

 

Sotsial-tntesakan zargatsman himnakhndirner. voronumner, herrankarner, lutsum-

ner: Gitakan hodvatsneri zhoghovatsu - 1(3) - Yerevan G.V. Plekhanovi anv. RRTH 

Yerevani masnachyughi hrat. 2020, ej 20-36] 

4. ՏՀՏ ոլորտը Հայաստանում 2010-2018թթ․ (2019 թ․-ի տվյալները նախնական են), 

Հայաստանում տեղեկատվական և հեռահաղորդակցության տեխնոլոգիաների 

ոլորտի հետազոտություն, Ձեռնարկությունների ինկուբատոր հիմնադրամ, 

http://www.eif.am/eng/researches/report-on-the-state-of-the-industry/: [THT volorty 

Hayastanum 2010-2018tt․ (2019 t․-i tvyalnery nakhnakan en), Hayastanum teghe-

katvakan yev herahaghordaktsutyan tekhnologianeri volorti hetazotutyun, Dzernar-

kutyunneri inkubator himnadram, http://www.eif.am/eng/researches/report-on-the-

state-of-the-industry/] 

5. Амбарцумян С. Г. Государственно-частное партнерство как инвестиционная 

форма финансирования в сфере жилищного строительства // Известия Санкт-

Петербургского государственного экономического университета. 2014. № 6. С. 

122–124. [Ambarcumjan S. G. Gosudarstvenno-chastnoe partnerstvo kak investi-

cionnaja forma finansirovanija v sfere zhilishhnogo stroitel'stva // Izvestija Sankt-

Peterburgskogo gosudarstvennogo jekonomicheskogo universiteta. 2014. # 6. S. 122–124] 

6. Бабаян Э.А., Габриелян Б.В. О необходимости кадрового обеспечения в целях 

развития инновационной экономики Республики Армения, Проблемы социально-

экономического развития: Поиски, Перспективы, Решения. Сборник научных 

статей - 1(2) – Ереван, ЕФ РЭУ им. Г.В. Плеханова, 2019, с. 27-34. [Babajan Je.A., 

Gabrieljan B.V. O neobhodimosti kadrovogo obespechenija v celjah razvitija inno-

vacionnoj jekonomiki Respubliki Armenija, Problemy social'no-jekonomicheskogo 

razvitija: Poiski, Perspektivy, Reshenija. Sbornik nauchnyh statej - 1(2) – Erevan, EF 

RJeU im. G.V. Plehanova, 2019, s. 27-34] 

7. Богатова Е.В. Инновационная экономика: монография / Е.В. Богатова. Москва: 

Издательство «Русайнс», 2014. -88 с. ISBN 978-5-4365-0168-0. [Bogatova E.V. 

Innovacionnaja jekonomika: monografija / E.V. Bogatova. Moskva: Izdatel'stvo 

«Rusajns», 2014. -88 s. ISBN 978-5-4365-0168-0] 

8. Ваганян Г.А. Оценка качества управления образованием, инновационным и 

научно-технологическим развитием (на примере Армении), Россия: Тенденции 

и перспективы развития. Ежегодник. Вып. 15. Ч. 2 / РАН. ИНИОН. Отд. науч. 

сотрудничества; Отв. ред. В.И. Герасимов. – М., 2020, с. 442-446. [Vaganjan G.A. 

Ocenka kachestva upravlenija obrazovaniem, innovacionnym i nauchno-tehno-

logicheskim razvitiem (na primere Armenii), Rossija: Tendencii i perspektivy razvitija. 

Ezhegodnik. Vyp. 15. Ch. 2 / RAN. INION. Otd. nauch. sotrudnichestva; Otv. red. V.I. 

Gerasimov. – M., 2020, s. 442-446] 

9. Вардомский Л.Б. Независимая Aрмения в поисках модели экономического 

развития // Российский экономический журнал. — 2013. — № 2. — С. 54–69. 

[Vardomskij L.B. Nezavisimaja Armenija v poiskah modeli jekonomicheskogo razvitija 

// Rossijskij jekonomicheskij zhurnal. — 2013. — # 2. — S. 54–69] 

10. Варнавский, В. Г. Государственно-частное партнерство: некоторые вопросы 

http://www.eif.am/eng/researches/report-on-the-state-of-the-industry/


151 

 

методологии, Вестник Института экономики РАН, 2009, № 3, с. 17–33. 

[Varnavskij, V. G. Gosudarstvenno-chastnoe partnerstvo: nekotorye voprosy meto-

dologii, Vestnik Instituta jekonomiki RAN, 2009, # 3, s. 17–33] 

11. Гершман М.А. Инновационный менеджмент: учеб. пособие/ М.А. Гершман. -М.: 

Маркет ДС, 2008, с. 57. [Gershman M.A. Innovacionnyj menedzhment: ucheb. 

posobie/ M.A. Gershman. -M.: Market DS, 2008, s. 57] 

12. Гончаренко Л.П. Инновационный менеджмент: Учебник для вузов. 2-е изд. 

Издательство Российского экономического университета имени Г.В. Плеханова, 

Москва, 2018. — 487 с. ISBN 978-5-9916-7709-7. [Goncharenko L.P. Innovacionnyj 

menedzhment: Uchebnik dlja vuzov. 2-e izd. Izdatel'stvo Rossijskogo jekonomiches-

kogo universiteta imeni G.V. Plehanova, Moskva, 2018. — 487 s. ISBN 978-5-9916-

7709-7] 

13. Добрынин Л.А., Марковская Е. И., Медведь А. А., Привалов Н. Г., Рагимова Н. 

С., Троицкая И. В. Взаимодействие государства и бизнеса: учебное пособие. –

СПб: Издательство СПбГЭУ, 2014, с. 38-40. [Dobrynin L.A., Markovskaja E. I., 

Medved' A. A., Privalov N. G., Ragimova N. S., Troickaja I. V. Vzaimodejstvie 

gosudarstva i biznesa: uchebnoe posobie. –SPb: Izdatel'stvo SPbGJeU, 2014, s. 38-40] 

14. Камко Е. В. Взаимодействие науки, бизнеса и государства в развитии инно-

вационных проектов: сравнительный анализ на примере России, Китая и США // 

Актуальные проблемы экономики и права. 2017. Т. 11, № 3. С. 5–15. DOI: 

http://dx.doi.org/10.21202/1993-047X.11.2017.3.5-15 [Kamko E. V. Vzaimodejstvie 

nauki, biznesa i gosudarstva v razvitii innovacionnyh proektov: sravnitel'nyj analiz na 

primere Rossii, Kitaja i SShA // Aktual'nye problemy jekonomiki i prava. 2017. T. 11, 

# 3. S. 5–15. DOI: http://dx.doi.org/10.21202/1993-047X.11.2017.3.5-15] 

15. Кононкова Н.П., Шаймухаметова Ю.Р. Имплементация механизма ГЧП в инно-

вационной сфере, Государственное управление. Электронный вестник, Выпуск 

№ 68. Июнь 2018 г., с. 479-492,  

http://e-journal.spa.msu.ru/uploads/vestnik/2018/vipusk__68._ijun_2018_g./upravleni

e_innovazijami/kononkova_shaimukhametova.pdf. [Kononkova N.P., 

Shajmuhametova Ju.R. Implementacija mehanizma GChP v innovacionnoj sfere, 

Gosudarstvennoe upravlenie. Jelektronnyj vestnik, Vypusk # 68. Ijun' 2018 g., s. 479-

492, http://e-

journal.spa.msu.ru/uploads/vestnik/2018/vipusk__68._ijun_2018_g./upravlenie_innov

azijami/kononkova_shaimukhametova.pdf] 

16.  Коровин Е. Кредитный риск проектов частно-государственного партнерства и 

механизмы поддержки. Выступление на круглом столе «Федеральные инстру-

менты поддержки инвесторов», 10 октября 2006 г. [Электронный ресурс] // Ре-

гионалистика URL:http://regionalistica.ru/project/investproject/fed_instr [Korovin E. 

Kreditnyj risk proektov chastno-gosudarstvennogo partnerstva i mehanizmy pod-

derzhki. Vystuplenie na kruglom stole «Federal'nye instrumenty podderzhki 

investorov», 10 oktjabrja 2006 g. [Jelektronnyj resurs] // Regionalistika 

URL:http://regionalistica.ru/project/investproject/fed_instr] 

http://dx.doi.org/10.21202/1993-047X.11.2017.3.5-15
http://regionalistica.ru/project/investproject/fed_instr


152 

 

17. Afuah A. Innovation Management: Strategies, Implementation, and Profits. Oxford 

University Press; 2-nd edition, 2002, - 400 p. ISBN 978-0195142303 

18.  Govindarajan V. and Trimble C. The Other Side of Innovation: Solving the Execution 

Challenge. Harvard Business Review, 2010, - 226 p. ISBN 978-1-4221-6696-3. 

ՏՆՏԵՍՈՒԹՅԱՆ ԻՆՈՎԱՑԻՈՆ ԶԱՐԳԱՑՄԱՆ ԽԹԱՆՄԱՆ ՈՒՂԻՆԵՐԸ 

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 

 

ՎԼԱԴԻՄԻՐ ԼԻՊԱՐԻՏԻ ՀԱՐՈՒԹՅՈՒՆՅԱՆ 
ՀՀ ԳԱԱ թղթակից անդամ,  
տնտեսագիտ. դոկտոր, պրոֆեսոր 

 

ԱՐՄԻՆԵ ԳՐԻԳՈՐԻ ԶԱԽԱՐՅԱՆ 
Տնտեսագիտության թեկնածու 

 

Համառոտագիր: Հոդվածը նվիրված է Հայաստանի Հանրապետությունում 

գիտության, բիզնեսի և պետության փոխգործակցության ակտիվացման միջոցով 

ինովացիոն գործունեության խթանման մեթոդների և մեխանիզմների, դրանց 

արդյունավետ կիրառումը պայմանավորող գործոնների, ինովացիոն գործու-

նեության ինստիտուցիոնալ հիմքերի ձևավորման հիմնահարցերի, ինչպես նաև 

ՀՀ բարձր տեխնոլոգիաների ոլորտի ընկերությունների գործունեության ուսում-

նասիրությանը:  

Տնտեսության ինովացիոն զարգացման խթանմանը, ինչպես նաև գիտու-

թյան, բիզնեսի և պետության փոխգործակցության ակտիվացմանը մեծապես 

կարող են նպաստել համատեղ կրթական և հետազոտական ծրագրերի մշա-

կումն ու իրագործումը, ինչի արդյունքում կստացվեն նոր ինովացիոն արտա-

դրանքներ, տեխնոլոգիաներ, ինովացիոն տեխնիկական միջոցներ և լուծումներ։ 

Վերջիններս կհանդիսանան փոխգործակցության մասնակիցների համատեղ 

սեփականությունը և կօգտագործվեն, առաջին հերթին, նրանցից յուրաքանչյուրի 

գործունեության արդյունավետության բարձրացման նպատակով, այնուհետև 

ինովացիոն արտադրանքների չօգտագործված մասը (ավելցուկը) անհրաժեշտ է 

փոխշահավետ պայմաններով փոխանցել դրանց կարիքն ունեցող այլ տնտե-

սավարող սուբյեկտների՝ գիտության, բիզնեսի և պետության փոխգործակցու-

թյան շրջանակների ընդլայնման շեշտադրմամբ։ Այս պարագայում պետությու-

նից կպահանջվի ցուցաբերել հասցեական պետական աջակցություն` ՏՏ ոլորտի 

ընկերություններին հարկային, մաքսային, վարկային և այլ արտոնությունների 

տրամադրման միջոցով, որի դիմաց նշված ընկերությունները որոշակի ժամա-

նակահատվածում մատչելի գներով կամ անհատույց (կախված կոնկրետ իրա-

վիճակից) ՏՏ ոլորտի արտադրանք կմատակարարեն ՀՀ տնտեսության զարգաց-

ման համար ռազմավարական նշանակություն ունեցող մասնավոր, պետական և 

պետական մասնակցությամբ ընկերություններին: 

Հոդվածում Հայաստանի Հանրապետության օրինակով քննարկվել են ինո-

վացիոն միջավայրի բարելավման հիմնահարցերը, մշակվել են գիտության, բիզ-

նեսի և պետության փոխգործակցության ակտիվացման միջոցով ինովացիոն 

գործունեության արդյունավետության բարձրացման որոշակի մեխանիզմներ:  

Գիտական նորույթը: Մասնավորապես՝ առաջարկվել է գիտության, բիզնեսի 

և պետության փոխգործակցության կազմակերպման նոր մոտեցում, որի շրջա-

նակներում համագործակցային ծրագրերը նպատակահարմար է իրագործել 

տրամաբանորեն միմյանց հաջորդող հետևյալ փուլերով. ակադեմիական կրթու-

թյան կազմակերպում, պրակտիկ ուսուցման կազմակերպում, պատվերների 

մշակում, ընկերություններում ինովացիոն մշակումների ներդրում, ծրագրի 

մասնակիցների միջև մշտական հետադարձ կապի ապահովում։  

 

Բանալի բառեր` տնտեսություն, պետական-մասնավոր գործընկերություն, 

գիտություն և կրթություն, ներդրումներ, ինովացիոն գործունեություն, 

խթանում, զարգացում, արդյունավետություն 

Аннотация. Статья посвящена изучению методов и механизмов стимулирова-

ния инновационной деятельности в Республике Армения посредством активиза-

ции взаимодействия науки, бизнеса и государства, факторов, обуславливающих 

эффективное применение данных методов и механизмов, вопросов формирования 

институциональных основ инновационной деятельности, а также деятельности 

компаний сферы высоких технологий РА. 

Разработка и реализация совместных образовательных и исследовательских 

программ может во многом способствовать стимулированию инновационного раз-

вития экономики, а также активизации взаимодействия науки, бизнеса и госу-

дарства, в результате которого появятся новые инновационные продукты, техно-

логии, инновационные технические средства и решения. Последние будут яв-

ляться совместной собственностью участников взаимодействия и будут исполь-

зоваться, в первую очередь, для повышения эффективности деятельности каждого 

из них, затем неиспользованную часть (излишек) инновационной продукции будет 

необходимо на взаимовыгодных условиях передать нуждающимся в них другим 

хозяйствующим субъектам – с упором на расширение рамок взаимодействия науки, 

бизнеса и государства. В данном случае государство должно будет оказывать ИТ-

компаниям адресную государственную поддержку в виде налоговых, таможен-

ных, кредитных и других льгот, взамен которых эти компании в определенный 

период времени по доступным ценам или безвозмездно (в зависимости от конк-

ретной ситуации) будут поставлять ИТ-продукты частным, государственным ком-

паниям и компаниям с государственным участием, имеющим стратегическое зна-

чение для развития экономики РА. 

На примере Республики Армения обсуждены основополагающие вопросы, 

связанные с улучшением инновационной среды, разработаны некоторые механиз-

мы повышения эффективности инновационной деятельности посредством акти-

визации взаимодействия науки, бизнеса и государства.    

Научная новизна. В частности, был предложен новый подход к организации 

взаимодействия науки, бизнеса и государства, в рамках которого целесообразно 

реализовывать программы сотрудничества в логически последовательных следую-

щих этапах: организация академического образования, организация производствен-

ной практики, разработка заказов, внедрение инновационных разработок в компа-

ниях, обеспечение постоянной обратной связи между участниками программы.  

Ключевые слова: экономика, государственно-частное партнерство, наука и обра-

зование, инвестиции, инновационная деятельность, стимулирование, 

развитие, эффективность 

Abstract. The article is devoted to the study of methods and mechanisms for 

stimulating of innovative activities in the Republic of Armenia through the enhancing 

the interaction of science, business and the state, factors, that determine the effective 

use of these methods and mechanisms, issues of forming the institutional foundations 

of innovation, as well as the activities of companies in the sphere of high technologies 

of the Republic of Armenia.  

The development and implementation of joint educational and research programs 

can greatly contribute to stimulating the innovative development of the economy, as 

well as enhancing the interaction of science, business and the state, as a result of which 

new innovative products, technologies, innovative technical means and solutions will 

appear. The latter will be the joint property of the participants in the interaction and 

will be used, first of all, to increase the efficiency of each of them, then the unused part 

(surplus) of innovative products will need to be transferred to other business entities in 

need of them on mutually beneficial terms - with an emphasis on expanding the 

framework of interaction science, business and government. In this case, the state will 

have to provide IT-companies with targeted government support in the form of tax, 

customs, credit and other benefits, in return for which these companies will supply IT-

products to private companies within a certain period of time at affordable prices or 

free of charge (depending on the specific situation) state-owned companies and compa-

nies with state participation, which are of strategic importance for the development of 

the RA economy. 

On the example of the Republic of Armenia, fundamental issues related to the 

improvement of the innovation environment were discussed, and some mechanisms 

were developed to increase the efficiency of innovation activities by enhancing the 

interaction of science, business and the state. 

Scientific novelty. In particular, a new approach was proposed to the organization 

of interaction between science, business and the state, within which it is advisable to 

implement cooperation programs in the following logically sequential stages: orga-

nization of academic education, organization of industrial practice, development of 

orders, implementation of innovative developments in companies, provision of 

constant feedback between program participants.  

 

Keywords: economy, public-private partnership, science and education, investment, 

innovation activity, promotion, development, efficiency  
 
 

 

 


